
 
 

 

 2تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ همکارۍ ته رابولي.  په دغه پتهښت تاسو نپه درافغان جرمن آنلاین 

 مخکې په ځیر و لولـئهیله من یو خپله لیکنه له رالیږلو ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
۵۰/۳۰/۲۰۲۳                 زغم ډاکترمحب

   
                   

 خپل نثر څرنګه تصویري کړو؟ 
 
 

د ښاغلي نصیر احمد احمدي د کیسو نثر د تصویري بیان په وجه ډېر ستایل کېږي. د ده کیسې لوستل کېږي نه، لیدل  
سینمایي فلم له صحنو ډکې دي. ما پر دې باندې فکر وکړ چې د ده نثر څرنګه تصویري  کېږي. د احمدي کیسې لکه 

شوی دی؟ مخکې تر دې چې د ده تخنیکونه وسپړو راځئ وګورو چې تصویري بیان څه دی او تصویر څه شی دی؟  
 :دغه مثالونه وګورئ

 .کاغذ داسې ښوی و لکه د یو کلن ماشوم پوستکی /۱
 .منډه واخیسته، لرګي له ډېرانه مړه دوړه پورته کړهدرب شو، چرګو  /۲
 .دسمال یې پوزې ته نژدې کړ، د سنځل د ګلو عطر یې سپږمې ډکې کړې /۳
 .سپین میده پوډر یې په دوو ګوتو واخیستل، خولې ته یې واچول، د بورې غوندې خواږه وو /۴

ر جوړوي. دویمه جمله زموږ غوږونو او لومړی مثال د لامسې حس په مرسته زموږ په ذهن کې د ښویوالي تصوی
سترګو ته خطاب کوي، په ډېران کې د لرګي د لګېدو غږ راباندې اوري او د مړو دوړو پورته کېدل راباندې ویني. 

 .درېیم مثال کې بوی درک کوو او په څلورم کې رنګ او خوند
صویر تداعي کېږي، تصویري بیان بلل  هره وینا چې په لوستلو یې د یوه حسي غړي له لارې زموږ په ذهن کې یو ت

کېږي. تصویر ممکن شکل وي او یا کېدای شي په رنګ، جسامت، ځېږوالی یا ښویوالی، وزن، خوند، رنګ او بوی  
 .پورې اړه ولري

 .اوس به وګورو چې ولې د نصیر احمد احمدي نثر ډېر تصویري دی. ښاغلی احمدي په دې لارو تصویر جوړوي
 .و ځایونو معرفيد کرکټر، شیانو ا /۱
 .د کرکټرونو د احساساتو بیان /۲
 .ډېرې صحنې /۳
 .د زمان ښودنه /۴
هر لیکوال هڅه کوي د خپلې کیسې کرکټر د لوستونکي سترګو ته ودروي. ځینې لیکوال دا کار داسې کوي:  /۱

رۍ وه، شونډې یې  »احمد په ونه ټیټ و، ویښته یې ګوړګوتي او تور وو، سترګې یې نه غټې وې نه وړې، پزه یې ن
... « او همداسې د کرکټر ظاهري بڼه د سر له ویښتو د پښو تر ګوتو پورې ټول یوستوی درته تشریح کوي. دا هم  

 .تصویرونه دي؛ خو ولاړ تصویرونه
احمدي کرکټر په خوځندو تصویرونو کې راپېژني: »د پراته سړي سترګې پټې وې، په پکه ککرۍ پورې نښتي تار 

لانده ښکارېدل. پر لمر وهلي تور تندي یې څاڅکي_څاڅکي خوله پرته وه. ده په تیزۍ سره ساه اخیسته،  تار وېښته یې  
ارتې، غټې سپږمې یې کښته پورته کېدې. ښځې په بېړه د هغه پلنې اوږې ته ټکان ورکړ، د سړي زګېروی شو، پر 

 «.شواړخ راواوښت، د ورمېږ له لندو پیچلو ویښتو یې د خولو تروش بوی پورته 
ښاغلی احمدي شیان او عملونه هم دغسې په روانو تصویرنو کې بیانوي، دی نه وایي چې کاسه یې پرېمینځله، دی 

 «وایي: » کاسه یې ور واخیسته، له کوټې ووت او کله چې بېرته په وره را ننوت، له کاسې څخه اوبه څڅېدلې
جمال خپلې مور ته مخ ور واړاوه او په خندا یې  احمدي د کرکټرونو احساس د هغوی په حرکتونو کې راښیي: » /۲

 :وو یل
 د خورکۍ واده ته څو ورځې پاته دي؟ _

 «.د ګل غوټۍ غمبوري سره شول، سر یې وځړېد او په بیړه له کوټې ووته

 2تر 2 له : د پاڼو شمیره

 german.de-maqalat@afghan  کړئله موږ سره اړیکه ټینگه  ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

د گل غوټۍ شرمېدل د هغې په رنگ او حرکت کې وینو نه د راوي په بیان کې ځکه خو دغه پیښه زموږ سترگو ته 
 .درېږي

صحنه هغه تخنیک دی چې پېښې له ټولو جزیاتو سره په کې بیانېږي. مثلاً: » شېرمحمد ورغی، په کوته کې بله   /۳
 وړه دروازه یې ټیله کړه، تشناب و، په یوه زاړه کوچیني سطل کې اوبه ښکارېدلې، د اوبو پر سر سره ډولچه ګرځېدله

...» 
فرمان« کې په ډېرو ځایونو کې دقیق وختونه یاد کړي وو، مثلاً د زمان ښودنه: ما په خپل نوي ناول »د ولسمشر   /۴

د سهار اته بجې، د مازدیګر پنځه بجې ... ښاغلي اجمل پسرلي راته وویل چې دومره دقیق وختونه څه ګټه لري چې  
ې  یاد شي؟ ما چې فکر وکړ، رښتیا دغه وختونه ایله همدومره کول چې په ناول کې د وخت تېرېدل ښییل چې له یو

پېښې تر بلې پېښې پورې زماني واټن جوت شي، نور کمال په کې نه و. احمدي وخت د لمر د وړانګو، د تیارې او  
د شیانو د سیوري په ذریعه ښیي چې ورسره لا نور تصویرونه جوړېږي. مثلاً: »لمر تر لوېدیځې غونډۍ پټ و،  

مثال: »شېرمحمد چوترې ته لاړ، رڼا وه، په اسمان  ژیړې وړانګې یې د ختیځو غونډیو پر سرونو لګېدلې.« او یا دغه  
 . کې سرخې ښکارېده. سړي په یخو اوبو اودس وکړ، بېرته کوټې ته ننوت

